
GOUVÈNÈ CUOMO DEPLWAYE SANT KÓMANN MOBIL POU BAY ASISTANS 

PREVANSYON POU PWOPRIYETÈ KAY NAN SOUTHERN TIER YO PA PÈDI KAY 
YO 

 
Gouvènè Andrew M. Cuomo jodia te anonse ke lap deplwaye reprezantan Depatman 
Sèvis Finansye nan Southern Tier pou ofri prevansyon a pwopriyetè kay yo ki gen 
difikilte finansyè pou yo pa pèdi kay yo. 
 
Reprezantan Depatman Finansye yo pral disponib pou rankontre pwopriyetè yo nan 
Sant Kòmann Mobil ajans lan (MCC) nan lokasyon ki annaprè yo. 

• Mèkredi, 29 jiyè -- Bibliyotèk Steele Memorial , 101 E. Church St., Elmira. 

• Jedi, 30 jiyè -- Bibliyotèk Konte Broome, Binghamton Branch, 185 Court St. 
Binghamton. 

• Vandredi 31 jiyè -- Vestal Town Hall, 320 Vestal Parkway East, Vestal. 
 
Anpwlaye DFS yo pral disponib nan chak sit apati 9 a.m. jiska 5 p.m. nan jou ki spesifye 
yo. 
 
“Pwogram sa a ap ede Nouyòkè yo sove kay yo ak ranfòse katye yo nan tout eta nou 
an,” te deklare Gouvènè Cuomo. “Nap deplwaye pwofesyonèl prevansyon sezi kay nan 
Southern Tier pou ede mèt kay ki gen difikilte finansye yo ki gen risk pou pèdi kay epi 
ede yo retounen sou pye yo.”  
 
Anthony Albanese, Sipè-entandan pa entèrim Sèvis Finansye, te deklare: “Inisyativ 
prevansyon sezi ipotèk Gouvènè Cuomo a pèmèt pwopriyetè kay ki gen detrès finansye 
yo rankontre en-a-en avèk anplwaye DFS ki gen eksperyans kap ede yo eksplore 
opsyon prevansyon sezi kay posib. Itilize MCC pou vizite kominote yo toupatou nan Eta 
egalman enpòtan paske lap ede pwopaje mo a bay vizitè yo kap chèche èd osi 
rapidman ke posib. Pi lontan yon pwopriyetè kay rete tann se pi lontan lap pi difisil pou li 
sove yon kay.” 
 
Manm Asanble Donna Lupardo, nan Endwell, te deklare: “Lojman se yon konpozan 
esansyèl pou yon kominote solid. Pwogram sa a pral ede rezidan yo kenbe kay yo epi 
ba yo lapè despri. Sa a se yon gwo opòtinite pou sila yo kap fè fas avèk sezi ipotèk pou 
rankontre avèk reprezantan eta yo ki kapab ede yo rezoud pwoblèm yo.” 

Resous Eta a ki Disponib pou Pwopriyetè Kay yo 
 
Gouvènè Cuomo te lanse pwogram prevansyon sezi ipotèk DFS la pou te ede tou 
pwopriyetè kay yo kap fè fas ak sezi ipotèk. Pwogram sansibilizasyon sa a vizite kote 
toupatou nan eta a ki gen pi gwo pousantaj sezi ipotèk pou l bay asistans. Selon 
sitiyasyon espesifik moun yo, espesyalis DFS yo ka ofri pwopriyetè kay yo asistans nan 
domèn tankou: 

• Aplike pou modifikasyon prè ipotekè, oswa y ap bay èd pou pwopriyetè kay yo 
ki te deja ap chèche jwenn modifikasyon prè ipotekè yo. 

• Fè entèvansyon sou non pwopriyetè kay bò kote enstitisyon prè ipotekè oswa 
ajans rekouvreman yo. 

• Ede pwopriyetè kay nan kominikasyon avèk enstitisyon prè ipotekè yo oswa 
ajans rekouvreman yo. 

• Aksepte plent pwopriyetè kay ki kwè yo viktim abi enstitisyon prè ipotekè yo, 
yon fason Depatman an ka mennen ankèt sou plent yo. 

• Devlopman Iben Etazini te dakò pou konseye nan zafè lojman mete yo disponib 
tou pou ofri asistans pou pwopriyetè kay yo. 

 
Yo ankouraje pwopriyetè kay ki pa kapab rankontre pèsonèlman ak reprezantan DFS 
pou yo rele nimewo gratis prevansyon sezi-ipotèk Depatman, 1-800-342-3736, soti 8:30 
a.m. pou rive 4:30 pm, lendi jiska vandredi. Pwopriyetè kay yo ka pote plent tou sou 
sitwèb Depatman an, www.dfs.ny.gov. 
 
DFS te ankouraje pwopriyetè kay yo tou pou yo pran anpil prekosyon avèk fwod pou 
sove ipotèk, yon sèvis biznis prive gen dwa ap ofri sou mache a. Pa egzanp, pwopriyetè 
kay yo ta dwe: 

• Pran anpil prekosyon avèk moun k ap mande frè davans pou yo ka jwenn yon 
chanjman prè ipotekè yo, sove yon kay poutèt peman pa t fèt, oswa sispann 
yon sezi-ipotèk oswa taks sou vant. Lwa New York entèdi pou moun touche frè 
sa yo nan pifò ka yo. Epitou, anpil konseye lojman ki pa touche lajan ap ede 
pwopriyetè kay yo negosye avèk enstitisyon prè ipotekè yo gratis. 

• Pran anpil prekosyon avèk moun ki di yo kapab sove yon kay si yon pwopriyetè 
kay siyen oswa transfere papye kay li sou non yo pou pèmèt pwopriyetè kay la 
vin ajou nan peman prè ipotekè yo oswa pou li kapab refinanse yon prè. Yon 
pwopriyetè kay pa ta dwe janm remèt peman prè ipotekè li ba yon moun ki pa 
konpayi prè ipotekè pwopriyetè kay la san apwobasyon konpayi an. 

